
Dull o Adnewyddu Cyflenwadau a Rennir
Bydd yna amryw o amgylchiadau lle mae pibellau cyflenwi plwm cwsmeriaid ar gyflenwadau a rennir.  
Mae cyflenwadau a rennir yn nodedig o gymhleth oherwydd yr anawsterau sydd ynghlwm wrth gysylltu  
â’r holl gwsmeriaid a chytuno ar ddull o weithredu y mae pawb yn cytuno ag ef (mae yna gyflenwadau  
a rennir â hyd at 18 o wahanol gyflenwadau). Sicrhau eu bod yn cael eu rhannu’n gyflenwadau ar wahân 
wrth eu hadnewyddu yw’r dull delfrydol o fynd ati er mwyn gwytnwch y rhwydwaith. Am hynny, mae angen 
cytuno ar broses ar gyfer rheoli’r rhain, a gallent ddarparu nifer sylweddol o’r adnewyddiadau sydd eu 
hangen i gyflawni’r targedau.

Mae’r ffigurau isod yn dangos graddfa bosibl adnewyddiad pibellau cyflenwi cwsmeriaid (naill ai i stop  
tap cyntaf y cwsmer neu i’r pwynt mynediad cyntaf i orchudd gwres yr adeilad (p’run bynnag sydd  
agosaf)), a darlun safonol y cwmni sy’n dangos trefniadau cyffredin pibellau cyflenwi cwsmeriaid  
(o’r polisi gollyngiadau preifat).

Mae’r tabl isod a’r dulliau y mae’n eu hesbonio yn mwyafu’r potensial ar gyfer cael adnewyddiad 
cydnabyddedig trwy benderfyniad OFWAT ac wrth fodloni’r targed rheoliadol. Mae’n cynnwys  
mân-amrywiadau o dull gweithredu cymeradwy / safonol y cwmni (e.e. y polisi ar ollyngiadau preifat). 
Ymgynghorwyd â’r tîm cyfreithiol wrth lunio’r tabl isod hefyd.

